
siking qggwax

akya pisa kawas kni’an ta babaw cibwanan ita Tayal, piyux calay kinbagan na 13
bnheci ta. mgyanux kya cka na rgyax ga, bagun naha maha genu kk’man ini ga 14
gghoniq bagun naha cukaw. giwan nyan mwah psqyanux ita. ini calay hmut hmiriq 15
gaga ay. nanu son maha gaga gani ga, iyat nanag ccquliq maki gaga nya. gabax maki 16
babaw cibwanan gani ga kya nanag gaga nya uyi. ini ta phlxiy gaga nya lga, baq 17
cmyuk nanag utux naha uyi. mica ga piyux calay mqutih na yaw ptlwan ta mwani. 18

pisang maha rgyax gani, nyan si hmut sqyamay. kruma ana mgyanux hya cka 19

rgyax na gsinux uyi ga wal n_gyut ngayek uyi la. k’man ini ga ghoniq ga ini pkhana 20

lyat Iga ini pkbway uyi la. skahul ta cgani Imnglung lga, nyan ta si agal nanaq 21
inlungan ta. 22
pisang siking gani ga, blegaw ta cikay Imnglung qutux qgaya nya ta halay 23

cukaw qutux qutux ryax gani. nanu gnxan ta mwani gani ga, nanu ga sbahoq ta ini ga

spema ta? mica ga hiya giwan nya mwah sklabu lukus ini ga hi ta. mwani hiya ga baq
ta musa mbes kona ro siking. naha gani ga kbnalay na mhmut iyu. son maha iyu gani
hiya ga baq mwah pqutih rop ro gsya nyan ta kki’an babaw cinbwanan gani. gwaxan
ta ro thoran ta gsya lga, wal si glux gsya musa miyup kya llyung ro tehok kya bcilung
la. piyux ciyan mhmut na iyu wal miyup kya llyung ini ga bcilung gani, mica ga wal
thrigun gabax mingyanux kya cka gsya gani. ro maspg mnugil ini ga kgalan la.

son ta cgani mnglung ga yaw gani ga, mnaha nanu mqyanux cyunga bnheci ta
ya? uka bbesan ta qgaya. nanu ga sbahoq ini ga pman naha? pungan ta pingiywan ke
yaki maha bway na masa ga pman naha snonux maha. tehok ryax na hogan abax gani
ga, mhebung ro mnugil bway na masa gani. Imun naha ro tmaqun naha bway nya.

masoq Iga s’imax naha ki gsya Iro, gaca qa sbahoq naha ini ga spema naha snonux.



